
ប្រទេសចិន-ខេត្តយូណាន
កោះសនិ្តភាព លេខ ៣៨ ៣៨  ថ្ងៃ ព្រហស្បតិ៍ ទី ១១ ខែ មករា  មករា ឆ្នាំ ២០២៤២០២៤១២

អ្នកនិពន្ធភាសាចិន ៖ RAN XIULAN  អ្នកនិពន្ធភាសាខ្មែរ ៖ LI ZHA  SHEN YAN  រចនារូបភាព ៖ SUN YONGGANG

ក្រុមការងារពេទ្យចិនសែដែលមិនចាកចេញ
ការទំនាក់ទំនង

Yunnan Int,l Communication Center 
for South and Southeast Asia

云南省南亚东南亚
区域国际传播中心

ដោយ ៖ សង្ខេបពីអ្នកនិពន្ធរបស់កាសែតយើង

រឿងរ៉ាវ ដោយ ៖ ស៊ីនហួ

កិច្ចសហប្រតិបត្តិការ ដោយ ៖ សង្ខេបពីអ្នកនិពន្ធរបស់កាសែតយើង

កិច្ចសហប្រតិបត្តិការមេគង្គ-ឡានឆាង ៖

ពួតដៃគ្នាដើម្បីបង្កើតអនាគតកាន់តែល្អប្រសើរ
មានកសិដ្ឋានមួយដែលសម្បូរទឹក និងស្មៅ

នៅស្រុកតំបែរ ខេត្តក្រចេះ ភាគឦសានប្រទេស

កម្ពុជា។ នារីឈ្មោះ ទិន ច័ន្ទដា អាយុ ២០ ឆ្នាំ

ដែលជានារីគថ្លង់ រស់នៅទីនេះ។ កាលនាងមាន

អាយុ ១ ឆ្នាំ បានកើតជំងឺថ្លង់ដោយសារតែប្រើ

ថ្នាំព្យាបាលគ្រុនក្តៅ តាំងពីពេលនោះមក ត្រចៀក

នាងមិនអាចស្តាប់បានទៀតទេ។ បន្ទាប់មក

ឪពុកម្តាយរបស់នាងធ្វើការនៅកសិដ្ឋាន ហើយ

នាងបានជួយឃ្វៀលហ្វូងចៀមនៅក្នុងកសិដ្ឋាន។

នៅខែមីនា ឆ្នាំ២០២២ ក្រុមការងារពេទ្យ

ចិនសែរបស់ចិនដំបូងពីប្រទេសចិនមកដល់

រាជធានីភ្នំពេញនៃប្រទេសកម្ពុជា ដែលរួមមាន

វេជ្ជបណ្ឌតិមកពីមន្ទរីពេទ្យសី៊យាន់នៃបណ្ឌត្ិយសភា

វិទ្យាសាស្ត្រវេជ្ជសាស្ត្រចិន ហើយបានចាប់ផ្តើម

ផ្តល់សេវាកម្មវេជ្ជសាស្រ្តរយៈពេលមួយឆ្នាំ។  នៅ

ខែមករា ឆ្នាំ២០២៣ ក្រុមការងារពេទ្យចិនសែ

របស់ចិនបានមកខេត្តក្រចេះ ដើម្បីពិនិត្យសុខភាព

ដោយឥតគិតថ្លៃជូនប្រជាពលរដ្ឋក្នុងតំបន់ ហើយ

មានមនុស្សជាច្រើនមកទីនេះ ដើម្បីពិនិត្យសុខ-

ភាពរបស់ពួកគេ។ ម្តាយរបស់ ទិន ច័ន្ទដា បាន

ប្រាប់អ្នកកាសែតថា "ខ្ញុំបានព្ញពីអ្នកភូមិថា ក្រុម

គ្រពូេទ្យចិនមានកេរ្តិ៍ឈ្មោះល្អ ហើយបានព្យាបាល

អ្នកជំងឺជាច្រើន ដូច្នេះ ខ្ញុំចង់នាំកូនស្រីរបស់ខ្ញុំទៅ

សាកល្បង"។

នៅមន្ទីរពេទ្យមិត្តភាពកម្ពុជា-ចិន កុសុម៉ា 

ក្នុងរាជធានីភ្នំពេញ ក្រុមគ្រូពេទ្យចិនបានធ្វើការ

ពិនិត្យ និងវិភាគពហុជំនាញអំពីស្ថានភាពរបស់

ទិន ច័ន្ទដា ហើយជាទីបំផុតបានសម្រេចចិត្តឱ្យ

គ្រូពេទ្យចាក់ម្ជុលវិទ្យាសាស្ត្រឈ្មោះ ជាំង ខឺ

ធ្វើការព្យាបាលដោយចាក់ម្ជលុវិទ្យាសាស្ត្រ។ "អ្នក-

ជំងឺបានបាត់បង់សោតវិញ្ញាតទាំងសងខាងអស់

រយៈពេល ១៩ ឆ្នាំមកហើយ ហើយម្ខាងគឺថ្លង់

ទាំងស្រុង ដែលជាជំងឺថ្លង់បណ្តាលមកពីថ្នាំ។

ផែនការព្យាបាលរបស់យើងគឺដើម្បីឱ្យសរសៃ

ប្រសាទគ្មានការរារាំង និងព្យាបាលជំងឺថ្លង់ជា

មុនសិន ហើយបន្ទាប់មកទើបធ្វើការព្យាបាល

ជំងឺគ"។ សម្ដីរបស់លោក ជាំង ខឺ បានធ្វើឱ្យ

នាង និងម្តាយរបស់នាងមានក្តីសង្ឃឹមជាថ្មី។

ក្រោយពីការព្យាបាលដោយចាក់ម្ជុល

វិទ្យាសាស្ត្រចំនួន ២ ដង សោតវិញ្ញាណម្ខាង

របស់នាងបានចាប់ផ្តើមជាសះស្បើយ។ អំឡុង

ពេលព្យាបាលលើកទី ៧ នៅក្នុងបន្ទប់ពិគ្រោះ

នាងបានសម្តែងទៅកាន់គ្រូពេទ្យដោយសំឡេង

សាមញ្ញ និងភាសាសញ្ញាថា "ខ្ញុំបានស្តាប់ព្ញ

សំឡេងហើយ!" ក្នុងរយៈពេលជាងបីខែបន្ទាប់

ដោយមានជំនួយពីក្រុមគ្រូពេទ្យ ទិន ច័ន្ទដា ទទួល

ការព្យាបាលដោយចាក់ម្ជុលវិទ្យាសាស្ត្រ មិន

ត្រឹមតែការស្តាប់របស់នាងបានប្រសើរបន្តិចម្តង

ៗនោះទេ ប៉ុន្តែរោគសញ្ញានៃជំងឺឆ្កួតជ្រូកពីមុន

របស់នាងក៏បានធូរស្រាលបន្តិចម្តងៗ ហើយ

សមត្ថភាពភាសារបស់នាងក៏ប្រសើរឡើងបន្តិច

ម្តងៗ។ បន្ទាប់ពីព្យាបាលសះស្បើយទាំងស្រុង

ហើយត្រឡប់មកកសិដ្ឋានវិញ ទិន ច័ន្ទដា បាន

ឱបមិត្តគ្រប់គ្នាដែលនាងបានជួប និងជជែកជា

មួយពួកគេជាភាសាសាមញ្ញដែលគាត់ទើបតែ

រៀន។

គិតមកដល់ខែកញ្ញា ឆ្នាំ២០២៣ ការបង្កើត

ផ្នែកពេទ្យចិនសែក្នុងមន្ទីរពេទ្យមិត្តភាពកម្ពុជា-

ចិន កុសុម៉ា នេះ ក្រុមគ្រូពេទ្យបានព្យាបាលអ្នក-

ជំងឺជិត ២ ម៉ឺននាក់ ហើយបានធ្វើការបង្រៀន

វិទ្យាសាស្ត្រសុខាភិបាល និងពិនិត្យរកជំងឺដោយ

ឥតគិតថ្លៃជាង ៣០ លើកនៅក្នុងព្រះរាជាណា-

ចក្រកម្ពជុា ដែលបម្រើសេវាកម្មសម្រាប់ប្រជាជន

កម្ពុជាជាង ៦ ពាន់នាក់។

លោកស្រី ហ្វាន ម៉ាវរ៉ុង ប្រធានក្រុមការងារ

ពេទ្យចិនសែរបស់ចិនដំបូងពីប្រទេសចិនមកកម្ពជុា

និងជាអនុប្រធានែផ្នែកជំងឺសួតនៃមន្ទីរពេទ្យ

ស៊ីយាន់នៃបណ្ឌិត្យសភាវិទ្យាសាស្ត្រវេជ្ជសាស្ត្រ

ចិន​ បាននិយាយថា "ជាមួយនឹងការឆ្លងកាត់នៃ

ពេលវេលាក្នុងចំណោមអ្នកជំងឺទាំងអស់ មាន

ប្រជាជនកម្ពុជាចំនួនជិត ៥០% នៃចំនួនអ្នកជំងឺ

ដែលបានទទួលការប្រឹក្សាក្នុងផ្នែកពេទ្យចិនសែ

ដែលកើនឡើងពី ២០% នៅពេលចាប់ផ្តើម

ដំបូងដល់ ៦០% នាពេលបច្ចុប្បន្ន"។ មិនតែ

បុ៉ណ្ណោះ ក្រមុគ្រពូេទ្យក៏បានបន្តកិច្ចសហប្រតិបត្ត-ិ

ការយ៉ាងស៊ីជម្រៅជាមួយប្រជាជនក្នុងតំបន់ក្នុង

ការបង្រៀន ការផ្សព្វផ្សាយចំណេះដឹងវិទ្យាសាស្ត្រ

និងការផ្លាស់ប្តូរការសិក្សា ដើម្បីបណ្ដុះបណ្ដាល

ធនធានមនុស្សផ្នែកឱសថបុរាណចិនក្នុងតំបន់ជា

បន្តបន្ទាប់ ហើយបង្កើតក្រុមការងារពេទ្យចិនសែ

ដែលមិនចាកចេញពីប្រទេសកម្ពុជា។

អំណានបន្ថែម ៖អំណានបន្ថែម ៖

នៅថ្ងៃទី២១ ខែមីនា ឆ្នាំ២០២២ មន្ទីរពេទ្យ

មិត្តភាពកម្ពុជា-ចិន កុសុម៉ា នៅរាជធានីភ្នំពេញ 

ប្រទេសកម្ពុជា ដែលសាងសង់ឡើងដោយជំនួយ

របស់ប្រទេសចិន ត្រូវបានដាក់ប្រើប្រាប់ជា

ផ្លូវការ។ អគារពេទ្យសាងសង់ថ្មីនេះមានផ្ទៃដី

សាងសង់សរុប ៣,៣ ម៉ឺនម៉ែត្រការ៉េ និងអាច

ផ្ទុកបាន ៤០០ គ្រែ។ វាជាអគារវេជ្ជសាស្ត្រនៃ

មន្ទីរពេទ្យបង្ហាត់បង្រៀនជាទូទៅ ដែលមាន

បរិក្ខារពេទ្យទំនើបឈានមុខគេ។

ចាប់ពីខែមីនា ឆ្នាំ២០២២ ក្រុមការងារពេទ្យ

ចិនសែរបស់ប្រទេសចិនដំបូងពីប្រទេសចិនមក

កម្ពុជាដែលបង្កើតជាផ្នែកពេទ្យចិនសែក្នុងមន្ទីរ-

ពេទ្យមិត្តភាពកម្ពុជា-ចិន កុសុម៉ា បានផ្តល់

សេវាព្យាបាលជូនអ្នកជំងឺដោយប្រើប្រាស់ការ

រួមបញ្ចូលគ្នានៃឱសថចិន និងឱសថលោកខាង

លិច។

នៅខែកក្កដា ឆ្នាំ២០២៣ ក្រុមការងារពេទ្យ

ចិនសែរបស់ចិនទី ២ ពីប្រទេសចិនបានមកដល់

រាជធានីភ្នំពេញ ប្រទេសកម្ពុជា ហើយបន្តទទួល

ការងាររបស់ក្រុមការងារពេទ្យចិនសែរបស់

ប្រទេសចិនក្រុមដំបូងនៅប្រទេសកម្ពុជា៕

សិល្បករផ្កាក្នុងផ្សារតូវណាន ៖ បង្ហាញ "គំរូថ្មី" នៃផ្កា

នៅថ្ងៃទី២៥ ខែធ្នូ ឆ្នាំ២០២៣ កិច្ចប្រជុំកំពូល

កិច្ចសហប្រតិបត្តិការមេគង្គ-ឡានឆាងលើកទី ៤

ត្រូវបានប្រារព្ធឡើងតាមរយៈវីដេអូ។ មេដឹកនាំ

នៃប្រទេសចិន និងប្រទេសទន្លេមេគង្គទាំងប្រាំ

រួមមានកម្ពុជា ឡាវ មីយ៉ាន់ម៉ា ថៃ និងវៀត-

ណាមបានចូលរួមកិច្ចប្រជុំនេះ។ ដោយផ្តោតលើ

ប្រធានបទ "លើកកម្ពស់ការកសាងសហគមន៍

វាសនារួម និងទំនើបកម្មក្នុងបណ្តាប្រទេសមេគង្គ-

ទ្បានឆាង" កិច្ចប្រជុំបានពិនិត្យវឌ្ឍនភាពនៃ

កិច្ចសហប្រតិបត្តិការមេគង្គ-ទ្បានឆាង និង

ផែនការអភិវឌ្ឍន៍នាពេលអនាគត។

កិច្ចប្រជុំបានប្រកាស «សេចក្តីថ្លែងការណ៍ទី

ក្រងុណៃពិដោនៃកិច្ចប្រជំុកំពូលកិច្ចសហប្រតិបត្ត-ិ

ការមេគង្គ-ឡានឆាងលើកទី៤» «ផែនការសកម្មភាព

ប្រាំឆ្នាំស្ដីពីកិច្ចសហប្រតិបត្តិការមេគង្គ-ឡានឆាង

(២០២៣-២០២៧)» និង «គំនិតផ្ដួចផ្ដើមរួម

ស្ដីពីការអភិវឌ្ឍច្រករបៀងនវានុវត្តន៍នៃកិច្ច-

សហប្រតិបត្តិការមេគង្គ-ឡានឆាង»។ ក្នុង

«ផែនការសកម្មភាពប្រាំឆ្នាំស្ដីពីកិច្ចសហប្រតិបត្តិ-

ការមេគង្គ-ឡានឆាង (២០២៣-២០២៧)» លើក

ឡើងថា ត្រូវពង្រឹងកិច្ចសហប្រតិបត្តិការលើ

សសរស្តម្ភចំនួនបី (សន្តិសុខនយោបាយ សេដ្ឋកិច្ច

អភិវឌ្ឍន៍ប្រកបដោយចីរភាព សង្គមនិងមនុស្ស-

សាស្ត្រ) និងជំរុញកិច្ចសហប្រតិបត្តិការស៊ីជម្រៅ

លើវិស័យអាទិភាពចំនួនប្រាំ (ការភ្ជាប់ទំនាក់ទំនង

ទៅវិញទៅមក សមត្ថភាពផលិតកម្ម សេដ្ឋកិច្ច

ឆ្លងដែន ធនធានទឹក កសិកម្ម និងការកាត់បន្ថយ

ភាពក្រីក្រ) ត្រូវពង្រីកកិច្ចសហប្រតិបត្តិការយ៉ាង

សកម្មក្នុងវិស័យថ្មី លើកទឹកចិត្តដល់ការធ្វើឱ្យ

ប្រសើរឡើងនូវក្រុមការងាររួមនៅក្នុងតំបន់

អាទិភាព និងគាំទ្រដល់ការបង្កើតក្រុមការងារ

រួមថ្មី និងមជ្ឈមណ្ឌលសហប្រតិបត្តិការ៕

ក្នុងរដូវរងា នៅផ្សារផ្កាតូវណាន ក្រុង

គុនមីង ខេត្តយូណាន ប្រទេសចិន មានផ្កា

គ្រប់ប្រភេទដ៏ចម្រុះពណ៌។ ការដេញថ្លៃផ្កា

និងការលក់រាយត្រូវបានអនុវត្តយ៉ាងមាន

របៀបរៀបរយ ហើយមានភ្ញៀវទេសចរ និង

អ្នកលក់ផ្កាបន្តបានមកទិញផ្កាយ៉ាងច្រើនឥត

ឈប់ឈរក្នុងផ្សារផ្កានេះ។

ផ្សារផ្កាតូវណាន គុនមីង គឺជាទីផ្សារ

លក់ផ្កាស្រស់ដ៏ធំបំផុតនៅអាស៊ី ហើយត្រូវបាន

គេស្គាល់ថាជា "រាជធានីផ្កានៃអាស៊ី"។ ទីនេះ

មិនត្រឹមតែជាកន្លែងជួញដូរផ្កាប៉ុណ្ណោះទេ ថែម-

ទាំងជាវេទិកាសម្រាប់សិល្បករផ្កា ដើម្បីបង្ហាញ

សិប្បកម្ម និងស្នាដៃរបស់ខ្លួនផងដែរ ហើយ

មានគំនិត និងស្នាដៃផ្កាថ្មីៗកើតឡើងជារៀង-

រាល់ថ្ងៃ។

លោកស្រី យ៉ាង ឆាវយាន់ គឺជាសិល្បករផ្កា

ម្នាក់ក្នុងចំណោមសិល្បករផ្កាជាច្រើននៅក្នុង

ទីផ្សារតូវណាន។ នាងបានធ្វើការនៅក្នុង

ឧស្សាហកម្មផ្កាអស់រយៈពេលជិត ១០ ឆ្នាំមក

ហើយ អ្វីដែលនាងចូលចិត្តជារៀងរាល់ថ្ងៃគឺ

ការបង្កើតការរៀបចំផ្កា និងបង្កើតស្នាដៃផ្កា

ជាមួយមិត្តភក្តិរបស់នាង។

ការយល់ដឹងយ៉ាងពេញលេញអំពីតម្រូវការ

របស់អតិថិជន ព្រមទាំងការផ្តល់យោបល់ និង

ដំណោះស្រាយ ទៅកាន់ទីផ្សារផ្កាដើម្បីជ្រើស-

រើស និងទិញផ្កាដែលមានគុណភាពខ្ពស់ ក៏

ដូចជាធ្វើការជាមួយសមាជិកក្រុមដើម្បីបញ្ចប់

គម្រោង... ការងារប្រចាំថ្ងៃរបស់ យ៉ាង

ឆាវយាន់ គឺពោរពេញទៅដោយភាពច្នៃប្រឌិត

និងបញ្ហាប្រឈមជាច្រើន។

លោកស្រី យ៉ាង ឆាវយាន់ បានប្រាប់អ្នក

កាសែតថា "ការងាររបស់សិល្បករផ្កាមិនងាយ-

ស្រួលទេ ប៉ុន្តែរាល់ពេលដែលខ្ញុំបង្កើតសម្ភារៈ

ផ្កាធម្មតាមួយចំនួនទៅជាស្នាដៃផ្កា ហើយទទួល

បានការទទួលស្គាល់ និងកោតសរសើរពីអតិថិ-

ជន ខ្ញុំនឹងមានអារម្មណ៍អស្ចារ្យពីស្នាដៃរបស់

ខ្លួន"។ នាងបានបន្តណែនាំការងាររបស់នាងថា 

"ការស្វែងរកគុណភាពជ  វិតរបស់មនុស្សកាន់តែ

ខ្ពស់ឡើងៗ។ សិល្បៈផ្កា ជាសិល្បៈដែលរួម

បញ្ចូលការរចនា សោភ័ណភាព ពណ៌ និង

លំហអាកាស ដែលអាចនាំឱ្យមនុស្សរីករាយ

កាន់តែស្រស់ស្អាត"។ 

ក្នុងរយៈពេលប៉ុន្មានឆ្នាំចុងក្រោយនេះ

ការបង្កើនកិច្ចខិតខំប្រឹងប្រែងក្នុងការកសាង

ម៉ាកផ្កា ជំរុញការអភិវឌ្ឍរួមបញ្ចូលគ្នានៃផ្កា

និងឧស្សាហកម្មផ្សេងៗ ក៏ដូចជាបង្កើនតម្លៃ

បន្ថែមនៃផ្កា បានក្លាយជាការឯកភាពសម្រាប់

ការអភិវឌ្ឍឧស្សាហកម្មផ្កា។ លោកស្រី យ៉ាង 

ឆាវយាន់ បាននិយាយថា ខ្ញុំនឹងនាំយកស្នាដៃ

ផ្កាទៅកាន់មនុស្សកាន់តែច្រើនតាមរយៈការ

ខិតខំប្រឹងប្រែងរបស់ខ្លួន បង្ហាញ "គំរូថ្មី" នៃ

ផ្កាឱ្យមនុស្សកាន់តែច្រើនស្វែងយល់ពីឧស្សា-

ហកម្មសិល្បៈផ្កា និងផ្សព្វផ្សាយវប្បធម៌ និង

សិល្បៈផ្កាឱ្យកាន់តែធំទូលាយ៕

នៅមន្ទីរពេទ្យមិត្តភាពកម្ពុជា-ចិន កុសុម៉ា ក្នុងរាជធានីភ្នំពេញនៃប្រទេសកម្ពុជា គ្រូពេទ្យ
ក្រុមការងារពេទ្យចិនសែរបស់ចិនកំពុងធ្វើការពិនិត្យ និងព្យាបាលអ្នកជំងឺ។ រូបថតដោយ ស៊ីនហួ


